
Niðurstöður samráðs í málinu Landsáætlun um innleiðingu samnings Sameinuðu 

þjóðanna um réttindi fatlaðs fólks nr. S-230/2023 í samráðsgátt stjórnvalda á vefnum 

samradsgatt.is. 

Drög að tillögu til þingsályktunar um framkvæmdaáætlun í málefnum fatlaðs fólks fyrir árin 2024–

2027(landsáætlun um innleiðingu samnings Sameinuðu þjóðanna um réttindi fatlaðs fólks) voru 

birt almenningi til umsagnar í samráðsgátt stjórnvalda 9. nóvember 2023 og var umsagnarfrestur 

veittur til 23. nóvember. 

Tilkynning um að málið væri birt í samráðsgátt var send þátttakendum í gerð áætlunarinnar, ÖBÍ 

réttindasamtökum, landssamtökunum Þroskahjálp og Geðhjálp, auk einstaklinga sem hafa skráð 

sig á póstlista landsáætlunar. 

Alls bárust 11 umsagnir frá eftirtöldum aðilum: 

Byggðarráð Skagafjarðar 

Félag um nýsköpunarvirkni fatlaðs fólks 

Félagsráðgjafafélag Íslands 

Fjölmennt 

Fötlunarfræði við Háskóla Íslands 

Kvenréttindafélag Íslands 

Landssamtökin Þroskahjálp 

Lúðvík Júlíusson 

Samband íslenskra sveitarfélaga 

Velferðarsvið Reykjavíkurborgar 

ÖBÍ réttindasamtök 

 

Í umsögnum var fjöldi góðra ábendinga og athugasemda. Almennt var áætluninni og innleiðingu 

SRFF fagnað. Töluverður samhljómur var í umsögnum hvað varðar mikilvægi þess að 

kostnaðarmat verði unnið á öllum tillögum sem lagðar verða fram á grundvelli þeirra aðgerða sem 

í áætluninni felast, auk þess sem bent var á mikilvægi þess að fjármagni verði ráðstafað á 

grundvelli skýrrar forgangsröðunar. Voru kaflar um kostnaðarmat og fjármögnun áætlunarinnar 

dýpkaðir til samræmis við þær ábendingar. Á sama tíma og því var fagnað hversu víðtækt samráð 

hefur átt sér stað við gerð áætlunarinnar og að því verði haldið áfram benda þeir aðilar sem nefndir 

eru sem dæmi um samstarfsaðila í stórum hluta aðgerða á að umtalsverð vinna getur falist í 

samráðinu. Einnig var bent á mikilvægi þess að byggt verði á nýjustu þekkingu, rannsóknum og 

fræðastarfi við framkvæmd og innleiðingu áætlunarinnar. Til að bregðast við þeirri ábendingu mun 

námsbraut í fötlunarfræði við Háskóla Íslands verða boðið að tilnefna fulltrúa í verkefnisstjórn.  



 

Stjórnarráð Íslands 

Félags- og vinnumarkaðsráðuneytið 

 

Verkefnisstjórn um innleiðingu SRFF fjallaði um umsagnirnar og taldi þær ekki kalla á efnislegar 

breytingar á áætluninni. Fjölmargar athugasemdir snúa að framkvæmd aðgerða og verður þeim 

komið til viðkomandi aðila. Einnig fólu nokkrar umsagnir í sér tillögu að nýjum aðgerðum og verða 

þær tillögur teknar upp við endurskoðun áætlunarinnar. Umsagnirnar munu þannig nýtast í 

áframhaldandi vinnu verkefnisstjórnar og við framkvæmd aðgerða. 

Eftirtaldar breytingar voru gerðar á grundvelli umsagna úr samráðsgátt: 

1. Samband íslenskra sveitarfélaga var nefnt sem aðili að vinnuhópi sem undirbýr lögfestingu 

SRFF. Fulltrúi Sambandsins situr þegar í hópnum, en hafði gleymst í upptalningu. 

2. “…og viðeigandi lög verði rýnd” bætt við aðgerð B.9. 

3. Þar sem sveitarfélög, byggðasamlög eða þjónustusvæði voru nefnd sem dæmi um 

samstarfsaðila var texti uppfærður í „Samband íslenskra sveitarfélaga”.  

4. „Önnur ráðuneyti“ bætt við sem dæmi um samstarfsaðili í aðgerð A.1. 

5. Heiti aðgerðar A.7. var breytt í „Fræðsluefni fyrir starfsfólk um aðgerðir til að sporna við 

beitingu nauðungar“. 

6. Sambandi íslenskra sveitarfélaga bætt við sem dæmi um samstarfsaðila í aðgerð B.1. 

7. Heiti aðgerðar B.8. var breytt í: „Kortlagning á reynslu fatlaðs fólks af þjónustu 

almenningssamgangna“. 

8. Heiti aðgerðar B.9. var breytt í „Kortlagning á reynslu fatlaðs fólks í leit að alþjóðlegri vernd 

af móttöku hér á landi“. 

9. Sambandi íslenskra sveitarfélaga og Reykjavíkurborg bætt við sem dæmi um 

samstarfsaðila í aðgerð B.10. 

10. Heiti aðgerðar C.1. breytt í „Aðstoðarmannakort“. 

11. Breyting á orðalagi lýsingar á aðgerð C.6. á þann veg að fyrsta setning var svohljóðandi: 

„Verkefnið felist í kortlagningu og greiningu á grundvelli samræmds mats á þjónustuþörfum 

og vilja hvers og eins fatlaðs einstaklings sem býr gegn vilja sínum á stofnun“. 

12. „…með tilliti til viðeigandi aðlögunar“ bætt við aðgerð D.1. 

13. Sambandi íslenskra sveitarfélaga bætt við sem dæmi um samstarfsaðila í aðgerð D.2. 

14. Sambandi íslenskra sveitarfélaga og fræðasamfélaginu bætt við sem dæmi um 

samstarfsaðila í aðgerð D.5. 

15. Í aðgerð D.6. var „fagfólk“ tekið út sem dæmi um samstarfsaðila og „fræðasamfélagið“ sett 

þess í stað. 

16. Heiti aðgerðar D.7. breytt í „Aukið aðgengi fatlaðs fólks að lýðskólum á Íslandi“. 

17. Orðalagsbreyting á aðgerðum D.8. og D.9. í stað „vinnustaðir fatlaðs fólks og 

hæfingarstöðvar“ kemur „vinnu- og virknimiðstöðvar fatlaðs fólks“. 

18. Heiti aðgerðar D.10. breytt í „Aukið samstarf Vinnumálastofnunar og vinnu- og 

virknimiðstöðva“. 

19. Aðgerð E.1. Ráðgjafar- og greiningarstöð ríkisins, Barna- og unglingageðdeild, 

Geðheilsumiðstöð barna og heilbrigðisráðuneyti bætt við sem dæmi um samstarfsaðila. 

20. Ráðgjafar- og greiningarstöð ríkisins bætt við sem dæmi um samstarfsaðila í aðgerð E.3. 

21. Orðalagi í aðgerð E.6. breytt í „Verkefnishópur kanni þörf fyrir þjónustu sérhæfðra 

þverfaglegra teyma fagfólks á borð við geðheilsuteymi taugaþroskaraskana“. 

22. Sambandi íslenskra sveitarfélaga bætt við sem dæmi um samstarfsaðila í aðgerð E.8. 

23. Heiti aðgerðar E.11. breytt í „Aukin vernd fatlaðs fólks og sérstaklega fatlaðra kvenna og 

kvára gegn ofbeldi“. 

24. Mennta- og barnamálaráðuneyti bætti við sem dæmi um samstarfsaðila í aðgerð F.1. 


